
V E N D I M

PËR SHQYRTIMIN E KËRKESËS SË PARTISË LËVIZJA SOCIALISTE PËR INTEGRIM PËR CAKTIMIN E ANËTARIT TË PARTISË LËVIZJA SOCIALISTE PËR INTEGRIM NË PËRBËRJE TË KZAZ-VE, 
Komisioni Qendror i Zgjedhjeve, në mbledhjen e tij të datës 24.04.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klementi
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për shqyrtimin e kërkesës së Partisë Lëvizja Socialiste për Integrim për caktimin e anëtarit të Partisë Lëvizja Socialiste në përbërje të KZAZ-ve. 
BAZA LIGJORE:
Neni 23 pika 1, gërma a, neni 29, pika 4 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Partia Lëvizja Socialistë për Integrim ka parqitur në KQZ një kërkesë nëpërmjet të cilës kërkon të caktohet si parti e cila ka të drejtë të paraqesë propozime për anëtar në KZAZ. Kërkesën e saj Partia Lëvizja Socialiste për Integrim e mbeshtet ne faktin se, KQZ me vendimin nr. 265, datë 23.04.2013 ka pranuar kërkesën e Partisë Republikane duke ndryshuar gërmen c, të pikës 1 të vendimit nr. 1, datë 07.2013 “Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet për Kuvendin të datës 23 qershor 2013” duke i njohur të drejtën për të caktuar anëtar në KZAZ, si parti e dytë e shumicës parlamentare, Partisë Republikane. 

Nisur nga fakti se Partia Lëvizja Socialiste për Integrim tashmë renditet si parti e opozitës parlamentare si dhe në bazë të vendimit të KQZ-së për shpalljen e rezultatit përfundimtar të zgjedhjeve LSI renditet e dyta nga numri i mandateve në grupin e partive të opozitës parlamentare, duhet të caktohet si parti që ka të drejtë të propozojë anëtar në KZAZ. 

Komisioni Qendror i zgjedhjeve në mbledhjen e datës 24.04.2013 mori në shqyrtim kërkesën e Partisë Republikane dhe konstaton se:
KQZ me vendimin nr. 01, datë 07.01.2013 “Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet për Kuvendin të datës 23 qershor 2013”  ka përcaktuar partite të cilat kanë të drejtë të paraqesin propozime për anëtarë të KZAZ-ve. 

Referuar përcaktimit të bërë në nenin 29, pika 1, gërma “a” të Kodit Zgjedhor, dy anëtarë të KZAZ-së propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare.
Pas largimit të Partisë Lëvizja Socialiste për Integrim nga grupi i partive të shumicës parlamentare,
në grupin e partive të opozitës parlamentare, Partia Republikane paraqiti kërkesën për tu caktuar si parti e cila ka të drejtë të propozojë anëtarë në KZAZ, pasi tashmë është e dyta në grupin e partive të shumicës parlamentare. KQZ me vendimin nr.265, datë 23.04.2013 vendosi të pranojë kërkesën e Partisë Republikane dhe të ndryshojë vendimin nr.1, datë 07.04.2013 në gërmën c të pikës 1 të tij duke ja njohur të drejtën të caktojë anëtar në KZAZ në vend të partisë Lëvizja Socialiste për Integrim, Partisë Republikane.
 
Në bazë të nenit 29, pika 4 të Kodit Zgjedhor renditja e partive për efekt të ndarjes së vendeve në KZAZ bëhet mbi bazën e numrit të mandateve qe ka fituar partia politike në zgjedhjet pararendëse për Kuvendin. 
Në bazë të renditjes sipas numrit të mandateve që kanë fituar partitë politike nga zgjedhjet pararendese rezulton se partitë që vinë pas Partisë Socialiste dhe i përkasin grupit të partive të opozitës parlamentare, janë Partia Lëvizja Socialiste për Integrim dhe Partia Bashkimi për të Drejtat e Njeriut.

Sipas vendimit nr. 602, datë 01.08.2009, “Për shpalljen e rezultatit përfundimtar të zgjedhjeve për Kuvendin e Shqipërisë të vitit 2009” partia e cila në zgjedhjet pararendese ka numrin më të madhë të mandateve është Partia Lëvizja Socialiste për Integrim.

Nga sa më sipër, partia e dytë e opozitës parlamentare është Partia Lëvizja Socialiste për Integrim e cila sipas nenit 29 të Kodit Zgjedhor ka të drejtë të paraqës propozime për anëtar në KZAZ.

Për sa më sipër rezulton se vendimi i KQZ-së nr. 1, datë 7.01.2013 i ndryshuar, pjesërisht nuk i përgjigjet më rrethanave apo kushteve konkrete, pasi renditja midis partive qe i përkasin opozitës parlamentare, ka ndryshuar, gjë e cila reflekton dhe në përbërjen e KZAZ-ve. Në këto kushte KQZ si organi administrativë i cili ka nxjerr vendimin nr. 1, datë 7.01.2013 “ Për caktimin e partive politike që kanë të drejtë të paraqesin propozime për anëtarë  të KZAZ-ve për Zgjedhjet për Kuvend të datës 23.06.2013” i ndryshuar, në bazë të nenit 121 të Kodit të Procedurave Administrative ka të drejtë të bëjë ndryshimin e tij, në mënyrë që të respektojë dispozitat e Kodit Zgjedhor për sa i përket përbërjes së KZAZ-ve. 

PER KETO ARSYE:

Mbështetur në nenin 23 pika 1, gërma a, nenin 29, pika 4 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative.
V E N D O S I:
1. Pranimin e Kërkesës së Partisë Lëvizja Socialiste për Integrim.

2. Ndryshimin e gërmës (d), të pikës 1 të vendimit të KQZ-së nr.1, datë 7.01.2013 “ Për caktimin e partive politike që kanë të drejtë të paraqesin propozime për anëtarë  të KZAZ-ve për Zgjedhjet për Kuvend të datës 23.06.2013” si më poshtë:
“Një anëtar i propozuar nga Partia Lëvizja Socialiste për Integrim”
Ky vendim hyn në fuqi menjëherë.
Lefterije

LLESHI (LUZI)-


Kryetare

Hysen 

OSMANAJ-



Anëtar

Klement

ZGURI-



Anëtar

Vera


SHTJEFNI-



Anëtare

